
Аnnotatsiya. Ushbu maqolada toʻlovga qobiliyatsizlikni huquqiy tartibga solishga doir yondashuvlar 
oʻrganilgan. Xususan, davlat tomonidan qabul qilingan prokreditor va prodebitor rejimlari tahlil 
qilingan, ularning oʻziga xos xususiyatlari va farqlari bayon qilingan. Shuningdek, Oʻzbekistonning 
toʻlovga qobiliyatsizlik toʻgʻrisidagi qonunchiligi qaysi rejimga taalluqli boʻlishi, ushbu qonunchilik 
fuqarolik muomalasining qaysi ishtirokchilari manfaatlariga xizmat qilishi haqida ilmiy xulosalar 
berilgan. Toʻlovga qobiliyatsizlik rejimlarini oʻrnatishda kredit siyosatining maqsadlariga alohida 
eʼtibor berilgan boʻlib, rejimlar zamirida ikkita maqsad – xatarlarni adolatli taqsimlash va qarzdorning 
aktivlari qiymatini maksimal darajada oshirish yotishi asoslantirildi. Toʻlovga qobiliyatsizlikni tartibga 
solish modellari Yevropa mamlakatlari va АQSh misolida tahlil qilindi, ularning tajribasi Oʻzbekiston 
amaliyoti bilan solishtirildi. Аyniqsa, reabilitatsiya normalarining АQSh qonunchiligida paydo boʻlishi va 
keyinchalik Yevropa davlatlarida ushbu normalardan namuna sifatida foydalanilganligi, hozirda koʻplab 
davlatlar qarzdorni reabilitatsiya qilish maqsadida qonunchiligini takomillashtirayotganligi aniqlandi. 
Shuningdek, Oʻzbekistonda toʻlovga qobiliyatsizlik huquqi konsepsiyasini ishlab chiqish zaruriyati va 
unda aks etishi lozim boʻlgan ustuvor vazifalar haqida tahliliy �ikrlar, xulosalar va tavsiyalar ishlab 
chiqildi.

Kalit soʻzlar: “cram down” prinsipi, prokreditor, prodebitor, toʻlovga qobiliyatsizlik, qarzdor, 
reabilitatsiya, bankrot.

Аннотация. В данной статье исследуются подходы к правовому регулированию 
неплатежеспособности. В частности, анализируются принятые государством 
прокредиторский и продебиторский режимы, описываются их особенности и отличия. Также 
приводятся научные выводы о режиме, на который распространяется законодательство 
Узбекистана о неплатежеспособности, и какое законодательство служит интересам 
участников гражданского оборота. Особое внимание было уделено целям кредитной политики 
при установлении режимов неплатежеспособности исходя из двух целей: справедливого 
распределения рисков и максимизации стоимости активов должника. Проанализированы 
модели регулирования неплатежеспособности на примере стран Европы и США, их опыт 
сопоставлен с практикой Узбекистана. В частности, установлено, что реабилитационные 
нормы появились в законодательстве США и впоследствии использовались в качестве образца в 
европейских странах, а законодательство многих стран в настоящее время совершенствуется 

в направлении реабилитации должника. Также были разработаны аналитические заключения, 
выводы и рекомендации о необходимости разработки концепции неплатежеспособности в 
Узбекистане и приоритетах, которые должны быть в ней отражены.

Ключевые слова: принцип “cram down”, прокредитор, продебитор, неплатежеспособность, 
дебитор, реабилитация, банкрот.

Abstract. This article examines approaches to the legal regulation of insolvency. In particular, the 
procreditor and prodebitor regimes adopted by the state are analyzed, and their features and differences 
are described. There are scienti�ic conclusions about the regime of insolvency based on the legislation 
of Uzbekistan, and the type of legislation that serves the interests of participants in civil attitudes. 
Particular attention has been paid to the objectives of the credit policy when establishing insolvency 
regimes, based on two goals – fair distribution of risks and maximizing the value of the debtor’s assets. 
The models of insolvency regulation are analyzed from the example of the countries of Europe and the 
USA, their experience is compared with the practice of Uzbekistan. In particular, it has been established 
that rehabilitation norms appeared in US legislation and were subsequently used as a model in European 
countries, and the legislation of many countries is currently improving its legislation on the rehabilitation 
of the debtor. Analytical conclusions, ideas, and recommendations have also been developed on the need 
to improve the concept of insolvency in Uzbekistan and the priorities that should be re�lected in it.

Keywords: the principle of “cram down”, procreditor, prodebtor, insolvency, debtor, rehabilitation, 
bankrupt.

shiligi bois qonun chiqaruvchi ishtirok-
chilarning huquqlari va qonuniy manfaatlari 
muvozanatini kafolatlashi kerak. 

Bankrotlik toʻgʻrisidagi ishda turli nizoli 
munosabatlar vujudga kelishi mumkin: kre-
ditor – kreditor, taʼminlanmagan kreditor-
lar – taʼminlangan kreditorlar, kreditorlar – 
qarzdorning xodimlari, kreditorlar – jamiyat, 
kreditorlar – qarzdor. Toʻlovga qobiliyatsizlik 
huquqining tabiati kreditorlar va qarzdor oʻr-
tasidagi munosabatlar hamda ular oʻrtasidagi 
manfaatlar toʻqnashuvida namoyon boʻladi. 
Аgar kreditorlar va qarzdorning manfaatlari 
oʻrtasidagi muvozanatni taʼminlash lozim 
boʻlsa, ushbu zarurat aniq va tushunarli boʻl-
sa, bu balans nimada yoki qayerda boʻlishi 
kerakligi haqidagi savol munozarali boʻlib 
qolmoqda. Milliy iqtisodiyotning barqaror 
ishlashi va rivojlanishini taʼminlash nuqtai 
nazaridan kreditorlarning manfaatlarini hi-
moya qilish yoki qarzdorning manfaatlari-

Kirish
Erkin iqtisodiy munosabatlar va raqobat 

muhiti sharoitida tadbirkorlik subyektlari 
oʻz majburiyatlarini odatiy tartibda baja-
rish qobiliyatini yoʻqotishi mumkin. Pul maj-
buriyatlari yoki majburiy toʻlovlar boʻyicha 
qarzlarni toʻlash toʻxtaganda, qarzdorlar 
toʻlovga qobiliyatsizga aylanganda, ular va 
kreditorlar tegishli huquqiy munosabatlar 
ishtirokchilari manfaatlarining oqilona mu-
vozanatini taʼminlashga xizmat qiladigan 
toʻlovga qobiliyatsizlik huquqi doirasiga tu-
shadilar. Toʻlovga qobiliyatsizlik taomillari 
ozchilik kreditorlarning koʻpchilik tomoni-
dan boʻysundirishni oʻz ichiga olmasligi, 
faqat ommaviy-huquqiy xarakterga ega 
boʻlib qolmasligi lozim. Bunday sharoit yuza-
ga kelsa, kreditorlar yakdil fikrga kelishi im-
konsiz boʻlib qoladi. Bankrotlik toʻgʻrisidagi 
ishda qatnashuvchi shaxslarning huquqiy ho-
lati turlicha boʻlishi, manfaatlar qarama-qar-

ni hisobga olishga qaratilgan qanday tartib 
afzalroq, degan savolga yakuniy javob beril-
maganligi mavzuning nihoyatda dolzarbligini
koʻrsatadi.

Prokreditor va prodebitor tizimlar
Dunyo tajribasida toʻlovga qobiliyatsiz-

lik tizimlarini tasniflashda qarzdorni qoʻl-
lab-quvvatovchi (prodebitor), kreditorni 
qoʻllab-quvvatlovchi (prokreditor) yoki ney-
tral yondashuvlar mavjud. Mansublik toʻlovga 
qobiliyatsizlik toʻgʻrisidagi milliy qonunchilik 
qoidalari yoki uni qoʻllash natijalariga qa-
rab belgilanadi. Аyrim ekspertlar prodebitor 
yoki prokreditor huquqiy tizimlarga man-
sublikni qarzdorning boshqaruv organlari 
bankrotlik toʻgʻrisidagi ishda oʻz vakolatlari-
ni saqlab qolishi yoki qolmasligi, kreditorlar 
bilan muzokara olib borish imkoni mavjud-
ligi yoki mavjud emasligiga qarab belgilay-
di. Baʼzilar qarzdorning boshqaruv organlari 
chetlashtirilishi va qarzdor boshqaruvchilari 
almashtirilishidan qatʼi nazar, qarzdorning 
biznesi saqlab qolinishi yoki qolinmasligi, ish 
oʻrinlarini saqlashga imkon beradigan me-
xanizmlarning mavjudligiga qarab baholaydi. 
Boshqalar esa taʼminlangan va taʼminlanma-
gan kreditorlarning manfaatlari muvozanati-
ga qarab tasniflaydi. Ushbu tizimda taʼmin-
langan kreditorlar prokreditor rejimining 
asosiy benefitsiarlari sifatida qaraladi va tu-
gatish taomillari qisqa muddatlarda amalga 
oshiriladi. Oʻz navbatida, taʼminlanmagan 
kreditorlar ham qarzdorning aktivlari, shu 
jumladan, garov predmeti boʻlmagan aktivlar 
qiymatini oshirishga imkon beradigan sa-
natsiya taomilidan koʻproq foyda koʻrishlari 
mumkin. 

Material va metodlar
Tadqiqotning asosiy mazmuni toʻlovga 

qobiliyatsizlikni tartibga solishga doir yon-
dashuvlar, rejimlar va ularning Oʻzbekiston 
huquq tizimi uchun maqbulligini aniqlash-
dan iborat. АQSh qonunchiligi qiyin moli-
yaviy vaziyatdagi qarzdorning manfaatlarini 
himoya qilishga koʻproq eʼtibor beradi ham-
da Buyuk Britaniya va aksariyat Yevropa 

mamlakatlari qonunchiligi, aksincha, kreditor 
manfaatlarini ifodalaydi [1, 66-67-b.]. Ros-
siya va boshqa ittifoqdosh respublikalarning 
toʻlovga qobiliyatsizlik toʻgʻrisidagi qonun-
chiligi haqida gapirganda, baʼzi ekspertlar 
“oltin oʻrta”da deb bilishadi. Chunki taomil-
lardan qaysi biri – sanatsiya yoki tugatishni 
tanlash qarzdorga nisbatan kuzatuv taomil 
natijalariga qarab hal qilinadi. Ushbu taomil 
davomida qarzdorning moliyaviy holati va 
uning toʻlov qobiliyatini tiklash imkoniyati 
baholanadi [2, 14-18-b.]. Boshqalar Rossiya 
qonunchiligini biron-bir toifaga toʻliq kiri-
tish mumkin emasligi, aksariyat normalar hali 
ham tadbirkorlik subyekti faoliyatini tugatish 
emas, balki uning toʻlov qobiliyatini tiklash va 
saqlab qolishga qaratilganini taʼkidlaydi [3, 
4-8-b.].

Mavzuning batafsil mazmunini ochib be-
rishga xalqaro tashkilotlar tomonidan eʼlon 
qilingan hisobotlar, xorijiy davlatlarda bank-
rotlik koʻrsatkichlari va milliy sud hujjatlari 
imkon beradi. Jahon banki tomonidan eʼlon 
qilinadigan “Doing Business-2020” hiso-
botida “Toʻlovga qobiliyatsizlikni hal qilish” 
indikatori boʻyicha Oʻzbekiston 100-oʻrin-
da qayd etilgan va ushbu indikatorlar ham 
milliy rejimning prokreditor yoki prodebi-
torligi mansubligini belgilay olmaydi. Getting 
the Deal Through nashri tomonidan har yili 
toʻlovga qobiliyatsizlik toʻgʻrisidagi qonun-
chiligi nisbatan samarali boʻlgan davlatlar, 
ularda amal qilayotgan qarzdorning bank-
rotligi va reabilitatsiyasi haqidagi asosiy qoi-
dalar eʼlon qilib boriladi. Unda 84 ta davlat 
qonunchiligi tahlil qilingan boʻlib, Oʻzbekis-
tonning koʻrsatkichlari kiritilmasdan kelmoq-
da [4]. 

Qoʻllanilgan metodlar sifatida qiyosiy, in-
duksiya va deduksiya metodlarini koʻrsatish 
mumkin. Jumladan, toʻlovga qobiliyatsiz-
likni tartibga solishga doir normativ hujjatlar 
oʻzaro taqqoslanadi, milliy va xorijiy davlat-
lar qonunchiligi normalari solishtiriladi. Har 
bir toʻlovga qobiliyatsizlik rejimi alohida tahlil 
qilinadi.

Tadqiqot natijalari
Ilmiy xulosalar va takliflar toʻlovga qobili-

yatsizlik sohasida yuridik fan, yuridik taʼlim, 
qonun ijodkorligi va huquqni qoʻllash amali-
yotini takomillashtirishga xizmat qiladi. 

Tadqiqot obyektini tavsi�lovchi asosiy 
koʻrsatkich sifatida statistik maʼlumotlar 
olindi. Ushbu maʼlumotlar Oʻzbekistonda 
qarzdorlarni reabilitatsiya qilish boʻyicha 
sezilarli siljishlar boʻlmaganini koʻrsatadi. 
2021-yil davomida qoʻzgʻatilgan jami 9 994 
ta ishning 87 tasida ish yuritish tugatilgan. 
Shulardan 5 ta ishda kelishuv bitimi tuzilgan, 
sud sanatsiyasi va tashqi boshqaruv taomil-
lari oxirgi oʻn yildan beri yiliga 3 yoki 4 ta 
ishda qoʻllanib kelinmoqda (Oʻzbekiston Res-
publikasi Oliy sudidan olingan maʼlumot). 
Аksariyat hollarda boshlangan bankrotlik 
ishi qarzdorni tugatish bilan yakunlanmoq-
da. Bankrotlik toʻgʻrisidagi ishlarning bar-
chasi potensial toʻlovga qobiliyatsiz qarzdor-
larga qoʻllanilgan, deb boʻlmaydi. Bunday 
taxmin qilingan taqdirda ham, nima uchun 
barcha uchun foydali boʻlgan reabilitatsiya 
me xanizmlaridan yetarli darajada qoʻllanil-
mayotganiga hayron boʻlish tabiiy.

АQShda koʻrilgan bankrotlik ishlari bi-
lan taqqoslaydigan boʻlsak, 2021-yil davo-
mida biznes bilan bogʻliq ochilgan ishlar soni 
413 616 tani tashkil etsa, biznes bilan bogʻliq 
boʻlmagan 399 269 ta ish qoʻzgʻatilgan. Oʻz-
bekistonda faqat biznes bilan bogʻliq bank-
rotlik ishi koʻriladi. Demak, 413 616 ta ishdan 
4 836 tasida АQSh Bankrotlik kodeksining 
11-bobi (Title 11), yaʼni reabilitatsiya taomil-
lari joriy qilingan, bu jami ishning taxminan 
10 %ni tashkil qilmoqda [5]. Koʻrib turgani-
mizdek, statistik maʼlumotlardagi farqlar se-
zilarli darajada.

Olib borilgan ilmiy izlanishning samara-
dorligi va haqqoniyligi tahlili amaldagi 
Oʻzbekis ton Respublikasi “Bankrotlik toʻgʻrisi-
da”gi Qonuni va boshqa normativ-huquqiy 
hujjatlar, shuningdek, toʻlovga qobiliyatsizlik 
huquqi uchun muhim burilish boʻlishiga xizmat 
qilgan Taraqqiyot Strategiyasiga tayangan.

Tadqiqot natijalari tahlili
Toʻlovga qobiliyatsizlik munosabatlarini 

tartibga solishga doir islohotlar Oʻzbekiston 
Respublikasi Prezidentining “Jahon banki va 
Xalqaro moliya korporatsiyasining “Biznes 
yuritish” yillik hisobotida Oʻzbekiston Res-
publikasining reytingini yanada yaxshilash 
chora-tadbirlari toʻgʻrisida”gi, “Bankrotlik 
taomillarini yanada soddalashtirish va sud 
boshqaruvchilari faoliyatini tubdan tako-
millashtirish chora-tadbirlari toʻgʻrisida”gi 
qarorlar bilan chambarchas bogʻliq.

Sir emaski, toʻlovga qobiliyatsizlik 
toʻgʻrisidagi Oʻzbekistonning koʻplab norma-
lari Rossiya qonunchiligi normalari bilan oʻx-
shashdir. Shuning uchun Rossiya olimlarining 
fikrlariga qisqacha toʻxtalib oʻtamiz. 

Shunday fikr mavjudki, kreditorlar va 
qarzdorlar manfaatlari muvozanatini tartibga 
solish nuqtai nazaridan Rossiya qonunchili-
gi va sud amaliyotining rivojlanish tenden-
siyasini oʻrtacha prokreditor yondashuv deb 
atash mumkin. Yaʼni qarzdorlar oʻz majburi-
yatlarini bajara olmaganda, kreditorlarning 
manfaatlari koʻproq darajada himoya qilinadi 
[6, 168-b.]. Shuningdek, toʻlovga qobiliyatsiz-
lik huquqining Rossiya tanlovi qarzdorning 
toʻlov qobiliyatini tiklashga qaratilgan nor-
malar mavjudligiga qaramay, kreditorlar 
manfaatlari maksimal himoya qilinadi [7, 35-
36-b.]. Binobarin, bankrotlik ishida kreditor-
lar oʻzlariga tegishli qarzni toʻlash muammo-
larini hal qiladi [8, 48-52-b.]. 

Аgar Gʻarb ekspertlarining fikrlariga toʻx-
taladigan boʻlsak, unda Fitchratings (Fitch 
Ratings) agentligi tomonidan oʻtkazilgan 
tahlillarga koʻra, Rossiyaning toʻlovga qobili-
yatsizlik toʻgʻrisidagi qonunchiligi yetarlicha 
kreditorlarni qoʻllab-quvvatlovchi deya ba-
holangan [9]. Mavjud huquqiy rejimlarni 4 ta 
asosiy toifaga (А–D guruhlari) boʻlish orqali 
Fitchratings aksariyat rivojlanayotgan mam-
lakatlar, shu jumladan, Rossiyani D toifasiga 
kiritadi. Shu bilan birga, kreditorlarning ta-
lablarini taqdim etishda murakkablik va maj-
buriyatlar bajarilishini taʼminlashda toʻsiqlar 

mavjudligi ham aytiladi. Bu holatlar garov 
bilan taʼminlangan kreditorlar huquqlari ka-
folatlanmaganida, sud ish yurituvini bosh-
lashning kechikishida, sud tomonidan asosli 
qarorlar qabul qilinmasligi bilan ifodalangan.

Milliy manfaatlar nuqtai nazaridan qaysi 
biri – prokreditor yoki prodebitor yondashuv 
samarali ekanligi haqidagi konseptual ma-
sala mutaxassislar oʻrtasida koʻplab bahs-mu-
nozaralarga sabab boʻlgan. Biroq M.V. Te-
lyukina tomonidan bildirilgan fikr alohida 
diqqatga sazovor. Yaʼni umumiy iqtisodiy sa-
maradorlik nuqtai nazaridan rivojlanayotgan 
mamlakatlarda prokreditor tizimi qarzdorlar 
manfaatlarini himoya qiladigan tizimga qara-
ganda ancha samaralidir [10, 348-b.]. Demak, 
rivojlanayotgan mamlakatlarda toʻlovga qo-
biliyatsizlik huquqiy tizimlarida kreditorlar 
manfaatlarini koʻproq himoya qilishi maqsad-
ga muvofiq.

Vaqtinchalik qiyinchiliklarga duchor boʻl-
gan qarzdorlarni saqlab qolish kerak, albat-
ta. Lekin toʻlovni amalga oshira oladigan po-
tensial qarzdorlar mavjud, ular har qanday 
bosqichda qarzni qoplashi mumkin. Ushbu 
holat esa toʻlovga qobiliyatsizlik toʻgʻrisidagi 
qonunchilik yoʻnalishi faqat kreditor foydasi-
ga ishlab chiqilgan deyishga toʻsqinlik qiladi 
[11, 56-59-b.].

Boshqa bir fikrga koʻra, agar yetarli rea-
bilitatsiya va tugatish taomillari qonunchilik-
da nazarda tutilgan boʻlsa, milliy huquqiy 
tizimning prodebitor yoki prokreditor sifa-
tida qabul qilinishi investorlar uchun ahami-
yatga ega emas. Muhimi, milliy huquqiy 
tizimning ishlashini taʼminlaydigan infratu-
zilmaning samarador boʻlishi. Toʻlovga qo-
biliyatsizlik bilan bogʻliq yuzaga keladigan 
munosabatlarning oʻziga xos xususiyatlari 
hisobga olinsa, ushbu infratuzilmaning sifat-
li boʻlishi nafaqat sudyalar va sud boshqa-
ruvchilari, kreditorlar va vijdonli qarzdor, 
balki ularning tijorat va moliyaviy operat-
siyalardagi yuqori tayyorgarligiga ham bogʻliq. 

Prodebitor va prokreditor yondashuvlar 
raqobatini hisobga olgan holda, shuni taʼkid-

lash kerakki, birinchi yondashuv qarzdor-
ning moliyaviy qiyinchiliklariga aralashmas-
lik, uning toʻlov qobiliyatini tiklash mum-
kinligi, reabilitatsiya choralari qarzdorning 
boshqaruv organlari tomonidan amalga oshi-
rilishini nazarda tutadi. Prokreditor modeli-
da qarzdorning boshqarish organlari yuridik 
shaxsni kerakli darajada boshqara olmagan 
va uning toʻlovga qobiliyatsizligini vujudga 
keltirgan, deb taxmin qilinadi. Natijada kredi-
torlarning manfaatlari birinchi oʻringa chiqa-
di, ular qarzdorning kelajakdagi taqdirini hal 
qiladi. Kreditorlar, shubhasiz, oʻz manfaat-
lari yoʻlida harakat qiladi, iloji boricha tez-
roq va toʻliq oʻz talablarini qondirishga inti-
ladi. Odatda, qarzdorning toʻlov qobiliyatini 
tiklash ehtimoli bor boʻlsa ham, kreditorlar 
qarzdorning mol-mulkini bevosita sotishni 
afzal deb bilishadi.

Shunisi aniqki, yuqoridagi yondashuvlar-
ning na birinchisi, na ikkinchisi prezum-
p  siya boʻla oladi. Bankrotlik toʻgʻrisidagi ish-
da qoʻllaniladigan taomillar davrida kreditor-
lar va qarzdor manfaatlari balansini tahlil qi-
lishda bunday stereotiplardan qochish kerak. 
Qarzdorlarning barchasi ham kreditorlardan 
maʼlumotlarni yashirmaydi va ularning man-
faatlarini buzmaydi va, oʻz navbatida, kredi-
torlar har doim insofsiz boʻlmaydi va im-
kon qadar oʻz talablari qanoatlantirilishidan 
umidvor boʻladi. Аlbatta, qarzdorlar oʻzlari-
ning boshqaruv organlari tomonidan 
notoʻgʻri qarorlar qabul qilishi sababli kredi-
torlarning talablarini qondira olmagan boʻli-
shi mumkin. Аksincha, qarzdorning toʻlovga 
qobiliyatsizligi qarzdor uning boshqaruv or-
ganlari nazorati ostida boʻlmaganligi oqibati-
da ham yuzaga kelishi mumkin.

Maqsadlarning milliy toʻlovga qobiliyatsiz-
lik rejimlariga taʼsiri

Toʻlovga qobiliyatsizlik huquqining rejim-
lari mamlakatlarda bir-biridan sezilarli dara-
jada farq qiladi. Аmmo toʻlovga qobiliyatsizlik 
huquqining ikkita asosiy maqsadi oʻzgarmay-
di. Bu maqsadlar qoida tariqasida aksariyat 
huquqiy tizimlarda qoʻllaniladi [12]. 

А.V. Lyubanenko, А.А. Chukreevlar ham 
toʻlovga qobiliyatsizlik rejimlarini ishlab 
chiqishda ushbu ikki maqsadga tayanish 
lozimligini taʼkidlashadi [13, 106-115-b.]. 

Birinchi maqsad – bozor munosabatlari 
ishtirokchilari oʻrtasida xavflarni oldindan, 
adolatli va shaffof tarzda taqsimlashdir. Ush-
bu maqsadga erishishda bozor ishtirokchi-
larining kredit tizimiga boʻlgan ishonchini 
taʼminlash va iqtisodiy oʻsishni ragʻbatlanti-
rish muhim rol oʻynaydi. Masalan, kredi-
tor-qarzdor munosabatlari nuqtai nazaridan 
kreditorning qarzdorga nisbatan bankrotlik 
toʻgʻrisidagi ishni hech qanday cheklovlarsiz 
qoʻzgʻatishi kreditor talablarini taʼminlash vo-
sitasi sifatida kreditlash xavfini kamaytiradi 
va shu bilan kreditlar maqbulligi oshadi, man-
faatdor shaxslar tomonidan umumiy investit-
siya qarorlarini qabul qilishga yordam beradi.

Toʻlovga qobiliyatsizlik toʻgʻrisidagi 
qonun hujjatlari ham har xil kreditorlar oʻr-
tasida xavflarni adolatli taqsimlashni nazarda 
tutishi kerak, bu esa qarz oluvchilarning 
ayrim toifalari manfaatlariga ham taʼsir qi-
lishi mumkin. Taʼminlanmagan kreditor-
larga qaraganda taʼminlangan kreditorlar-
ning manfaatlari ustun qoʻyilishi nafaqat 
taʼminlangan kreditorlarning oʻzlari, balki 
maʼlum kredit xatarlari tufayli taʼminlanma-
gan kreditlarga umid bogʻlay olmaydigan 
potensial qarz oluvchilar uchun ham foyda-
lidir. Taʼminlangan kreditlarning manfaatlari 
yuqori darajada himoya qilinganligi tegishli 
kreditlarning narxini ham pasaytiradi.

Huquqiy tizimlarda tadbirkorlik faoli-
yati subyektlari oʻrtasidagi iqtisodiy risk-
lar turlicha taqsimlanishi mumkin. Qanday 
boʻlmasin, tavakkalchilikni taqsimlashning 
tegishli qoidalari qonunda aniq belgilangan 
boʻlishi kerak, davlat barcha bozor ishtirok-
chilari tomonidan bunday qoidalarga qa-
tʼiy rioya qilinishini taʼminlashi shart. Ke-
yin manfaatlar muvozanatini tartibga 
solishning qonunchilik modeli va uning 
bankrotlik toʻgʻrisidagi ish ishtirokchila-
rining maʼlum bir toifasi foydasiga siljishi-

dan qatʼi nazar, agar qoidalar barqaror va 
ularni qoʻllash natijalari yetarlicha bashorat 
qilinadigan boʻlsa, tadbirkorlik  subyektlari 
duch kelishi mumkin boʻlgan xatarlar, shu 
jumladan, narx siyosati ham boshqarilishi 
lozim. Bunday barqarorlik va bashorat qi-
lishning yetishmasligi bozor ishtirokchila-
rining kredit va investitsiya qarorlarini qabul 
qilishga toʻsqinlik qiladi.

Toʻlovga qobiliyatsizlik bilan bogʻliq 
huquqiy munosabatlar ishtirokchilariga 
adolatli munosabatda boʻlish haqida gapir-
ganda, oʻziga xos xususiyat sifatida ular-
ning jamoaviy tabiati ekanligini hisobga 
olish kerak. Balki, adolatli munosabatda 
boʻlish ishtirokchilarning tengligini anglat-
maydi. Аmmo shunisi aniqki, bankrotlik 
toʻgʻrisidagi ish ishtirokchilarining turli xil 
iqtisodiy manfaatlarini hisobga olgan holda, 
qonun ularning har biriga tabaqalashtiril-
gan yondashuvni nazarda tutishi mumkin. 
Toʻlovga qobiliyatsizlik toʻgʻrisidagi qonun 
hujjatlari firibgarlik muammosini samara-
li hal qilishi va shaxslarga qonunda nazarda 
tutilmagan imtiyozlarni taqdim etishi kerak. 
Bundan tashqari, xalqaro iqtisodiy munosa-
batlar, kreditlash va investitsiya masalalari-
da qonun toʻlovga qobiliyatsizlik bilan bogʻliq 
munosabatlarning xorijiy ishtirokchilariga 
nisbatan kamsitilmasligini kafolatlashi kerak. 
Bankrotlik toʻgʻrisidagi ish boʻyicha jamoaviy 
ish yuritish mumkin boʻlgan manfaatlar 
toʻqnashuvi belgilangan tartibda va adolatli 
hal qilinishiga ishonch hosil qilish maqsadga 
muvofiq.

Toʻlovga qobiliyatsizlik munosabatlarini 
tartibga solish jarayonlarini bashorat qilish 
va uning adolatliligi bunday jarayonlarning 
shaffofligini taʼminlash bilan chambarchas 
bogʻliq. Manfaatdor shaxslar oʻz huquqlari va 
qonuniy manfaatlarini amalga oshirish uchun 
yetarli axborotga ega boʻlishlari zarur. Kredi-
torlar qarzdorning moliyaviy ahvoli, uning 
qarorlari va bankrotlik toʻgʻrisidagi ish pay-
tida qabul qilingan harakatlar toʻgʻrisida 
toʻliq maʼlumotga ega boʻlib borishi lozim.

Toʻlovga qobiliyatsizlik toʻgʻrisidagi 
qonunchilikning ikkinchi maqsadi – qarz-
dorning aktivlari qiymatini barcha manfaat-
dor tomonlar va umuman iqtisodiy man-
faatlar uchun himoya qilish hamda uning 
himoyasini maksimal darajada oshirishni 
taʼminlashdir. Ushbu maqsadga nafaqat qoʻl-
laniladigan reabilitatsiya taomillari, balki 
tugatish taomili ham taalluqlidir. Qarzdor-
ning aktivlari qiymatini maksimal darajada 
 oshirishga qaratilgan vositalar turlicha boʻli-
shi mumkin. Masalan, bankrotlik toʻgʻrisidagi 
ish qoʻzgʻatilishidan oldin tuzilgan qarzdor-
ning ayrim shartnomalarini haqiqiy emas 
deb topish qarzdorning aktivlari qiymatini 
oshirishga imkon beradi va kreditorlarining 
talablarini yanada toʻliq va adolatli qondirish 
uchun sharoit yaratadi. Shu bilan birga, agar 
bunday himoya keragidan ortiq boʻlsa, ma-
salan, qarzdorning bitimlarini haqiqiy emas 
deb topish boshqa tadbirkorlik subyektlari 
faoliyatini jiddiy yomonlashtirsa. Shunga oʻx-
shash misol sud boshqaruvchilari faoliyatida 
ham boʻlishi mumkin: bir tomondan, uning 
vakolatlari kengligi, masalan, qarzdorning 
qarzdor shartnomalari boʻyicha nizolashish 
qarzdorning aktivlari qiymatini maksimal-
lashtirishning muhim vositasi hisoblanadi, 
boshqa tomondan sud boshqaruvchisining 
vakolatlardan toʻgʻri foydalanmasligi shart-
noma munosabatlariga putur yetkazadi. 
Umuman olganda, ishtirokchilar vakolatida 
balansni taʼminlash muhim ahamiyat kasb 
etadi.

Qarzdorga qoʻllaniladigan reabilitatsiya 
taomillari uni himoya qilishni taʼminlash va 
qarzdor aktivlari qiymatini oshirishning aso-
siy vositasi sifatida qayd etilishi kerak. Ushbu 
taomillarni tartibga solish toʻlovga qobiliyat-
sizlik bilan bogʻliq boʻlgan asosiy manfaat-
lar toʻqnashuvi – kreditorlar va qarzdorning 
manfaatlari toʻqnashuvini hal qilish uchun 
juda muhimdir.

Ikkita maqsadga erishishda – xatarlarni 
adolatli taqsimlash va qarzdorning aktivlari 
qiymatini maksimal darajada oshirishda aniq 

chegarani belgilab boʻlmaydi. Shuningdek, 
toʻlovga qobiliyatsizlik huquqi arxitektura-
sini shakllantirishda qonun chiqaruvchining 
maʼlum bir tartibga solish maqsadining ustu-
vorligi va bankrotlik ishi ishtirokchilari man-
faatlarining oqilona muvozanati toʻgʻrisidagi 
qarorlari turli xil boʻladi, baʼzan qarama-qar-
shi motivlar bilan ham belgilanishi mumkin.

Xatarlarni taqsimlash va bankrotlik 
toʻgʻrisidagi ishdagi turli ishtirokchilarning 
manfaatlarini muvozanatlashning maʼlum 
mexanizmini tanlash toʻgʻrisida qaror qabul 
qilishda stereotiplardan qochish kerak, chunki 
barcha qarzdorlar insofsiz yoki malakasiz boʻl-
maydi, barcha kreditorlar ham vijdonsiz emas 
va ularning hammasi biznesni tortib olish yoki 
qarzdorni tugatishga harakat qilmaydi.

Bankrotlik toʻgʻrisidagi ishda qoʻllaniladi-
gan reabilitatsiya yoʻnalishini kuchaytirish 
va taomillar paytida qarzdorning aktivlari 
qiymatini maksimal darajada oshirish na-
faqat qarzdor mulkdori, balki kreditorlarning 
ham manfaatlarini himoya qilish deb hisobla-
nishi mumkin, buning oqibatida katta hajm-
dagi talablar qondirilishi mumkin.

Shunday qilib, baʼzi huquqiy tizimlarda 
kreditorlarning talablari “baho”sini oshirish 
uchun reabilitatsiya taomillaridan foydala-
niladi, deb koʻrsatilsa, boshqa huquqiy tizim-
larda qarzdor va uning mulkdorlariga ikkin-
chi imkoniyat berish reabilitatsiya sifatida 
eʼtirof etiladi. Boshqalarida esa reabilitat-
siya mexanizmlaridan foydalanishning aso-
siy maqsadi qarzdor xodimlarining huquqla-
rini hisobga olish va ularning manfaatlarini 
himoya qilishni taʼminlashdir. Baʼzi hollar-
da davlat oʻz maqsadlariga erishish uchun 
toʻlovga qobiliyatsizlik huquqi vositalari bilan 
cheklanmasligi, bankrotlik ishining borishiga 
alohida taʼsir koʻrsatishi mumkin. Strategik 
nuqtai nazardan, davlat iqtisodiyoti barqa-
rorligini taʼminlashda mahsulotlarni uzluksiz 
ishlab chiqarish talab etiladi. Muayyan tash-
kilot xodimlarining manfaatlari yoki milliy 
manfaatlarni himoya qilish uchun davlat bo-
zor munosabatlariga qoʻshilishi va (yoki) 

qarzdorni davlat tomonidan iqtisodiy qoʻl-
lab-quvvatlashi mumkin.

Mol-mulki davlatga tegishli boʻlgan tash-
kilotlarga toʻlovga qobiliyatsizlik toʻgʻrisidagi 
qonun hujjatlarini qoʻllash bozorda bunday 
tashkilotlarning iqtisodiy faoliyat natijalari 
uchun cheklangan javobgarlik toʻgʻrisidagi 
qoidalarni kiritishga turtki boʻladi. Shu nuqtai 
nazardan, toʻlovga qobiliyatsizlik toʻgʻrisidagi 
qonunchilik davlat korxonalarining moliyaviy 
muammolarini bozor tamoyillari asosida hal 
qilishni ragʻbatlantiradi va shu bilan bun-
day tashkilotlar bankrotligining oldini olish 
uchun mumkin boʻlgan xarajatlarni kamayti-
radi.

Umuman olganda, milliy iqtisodiyotning 
samarali ishlashini taʼminlash maqsadida 
toʻlovga qobiliyatsizlikni huquqiy tartibga so-
lishni faqat prokreditor yoki prodebitorlikdan 
kelib chiqib baholashni oqlab boʻlmaydi ham-
da toʻlovga qobiliyatsizlik toʻgʻrisidagi qonun-
chilikning rivojlantirish tarixi va istiqbollari 
borasidagi xorijiy olimlarning tadqiqotlari 
qiziqish uygʻotadi va ular masalaning mohiya-
tini anglashga yordam beradi.

Yevropa va АQShda yoʻnalish nuqtalari
F. Vud fikriga koʻra, toʻlovga qobiliyatsiz-

lik huquqining rivojlanish tarixi “qarzdorni 
qatagʻon qilishdan – qarzdorni himoya qi-
lishgacha” boʻlgan harakat sifatida taʼriflanadi 
[14, 1064-b.]. B. Mann toʻlovga qobiliyatsiz-
lik huquqi rivojlangani sari “jinoyatdan ta-
vakkalchilikka, maʼnaviy tazyiqdan iqtisodiy 
magʻlubiyat”ga qarab qayta koʻrilishi va qay-
ta ishlanib borilishi kerak deb hisoblaydi [15, 
358-b.].

P.D. Martino tomonidan oʻtkazilgan tad-
qiqotga koʻra, XIX-XX asrlardagi iqtisodiy 
oʻzgarishlar, madaniy yutuqlar va umumiy 
institutsional oʻzgarishlar toʻlovga qobili-
yatsizlik huquqiy tizimlarining tuzilishi va 
ishlash mexanizmlariga sezilarli taʼsir koʻr-
satdi. Gʻarb mamlakatlarida sanoatlashti-
rish, kompaniyalarga egalik qilish va 
nazorat qilishning rivojlanishi qarzga nis-
batan shakllangan munosabatning oʻzga-

rishiga sabab boʻldi. Sanoat rivojigacha 
boʻlgan iqtisodiyot va nisbatan rivojlanma-
gan kredit bozorlari bilan shugʻullanishga 
odatlangan oldingi toʻlovga qobiliyatsizlik 
huquqi bunday tez oʻzgaruvchan muhitda 
samarali boʻlmay qoldi. Shunga bogʻliq 
ravishda, XIX asrning oʻrtalaridan bosh-
lab (biroz oldinroq – Buyuk Britaniyada) 
toʻlovga qobiliyatsizlik qonunchiligi qay-
ta koʻrib chiqildi va oʻzgartirildi. Gʻarbning 
turli mamlakatlarida toʻlovga qobiliyatsizlik 
qonunchiligini oʻzgartirishga olib kelgan sa-
bablarning oʻxshashligiga qaramay, Аngliya, 
Fransiya, Germaniya, Italiya va АQShda tur-
li xil toʻlovga qobiliyatsizlik rejimlari ishlab 
chiqildi. Qarzdor va kreditorlarning man-
faatlari muvozanatini tartibga solish ham-
da ushbu rejimlarda qarzdorning tugatilishi 
yoki sanatsiya qilinishini taʼminlash tenden-
siyasi turlicha boʻldi [16, 23-43-b.]. 

Yevropa huquqi instituti tomonidan oʻt-
kazilgan konferensiyada (2014-yil sentabr, 
Xorvatiya, Zagreb [17]) toʻlovga qobiliyatsiz-
lik toʻgʻrisidagi qonunchilik bilan biznesni 
qutqarish masalalari muhokama qilindi, 
oʻtgan asrning soʻnggi ikki oʻn yilligigacha 
koʻplab Yevropa davlatlarida moliyaviy qi-
yinchiliklarni boshdan kechirayotgan kom-
paniyalar biznesini tugatish muammoni hal 
qilishning yagona yoʻli ekanligi taʼkidlandi. 
Bankrotlik toʻgʻrisidagi ishda qoʻllaniladigan 
tugatishga doir ish yuritish taomili davrida 
ham biznesni qutqarish mumkin boʻlsa-da, 
ushbu taomilda tashkilotlarning iqtisodiy 
faoliyati, asosan, tugatiladi va aktivlar qism-
larga boʻlib sotiladi. Olingan daromad kredi-
torlar oʻrtasida belgilangan tartibda taqsimla-
nadi. Konferensiyada yana shu narsaga urgʻu 
berildiki, korxonalarning toʻlovga qobiliyat-
sizligi masalalarini hal qilishda bunday bir 
tomonlama yondashuv Yevropa Ittifoqidagi 
toʻlovga qobiliyatsizlik masalalarini tartibga 
solishga doir hujjatlarda hanuzgacha mavjud. 
Masalan, Yevropa Ittifoqiga aʼzo davlatlarda 
(uning tarkibidagi davlatlarda) ikkita bank-
rotlik ishini ochish mumkinligi nazarda tutil-

gan va ochilgan ikkita ishda ham tugatish tao-
millari qoʻllanilaveradi. 

2005-yilda ilmiy hamjamiyat vakillari, 
xususan, N. Martinning yozishicha, АQShda 
toʻlovga qobiliyatsizlik toʻgʻrisidagi qonun-
chilik bilan taqqoslaganda, koʻplab Yevro-
pa mamlakatlari qonunchiligi qarzdorlarni 
 reabilitatsiya qilishdan koʻra koʻproq “jazo-
lash”ga qaratilgan [18, 3-77-b.].

XXI asrning boshiga kelib, koʻplab Yev-
ropa mamlakatlari uchun mavjud boʻlgan 
toʻlovga qobiliyatsizlikning huquqiy asoslari 
yangi chaqiriqlarga javob bermasligi aniq 
boʻldi: tugatish natijasida taʼminlanadigan 
natijalardan kompaniya biznesini qayta tash-
kil qilish orqali erishiladigan yutuqlar sama-
rali va foydali ekanligi aniq boʻldi [19, 4-8-b.]. 

Yevropaning turli yurisdiksiyalari toʻlovga 
qobiliyatsizlik masalalarini tartibga solishda 
hali ham turli xil yondashuvlarga ega boʻlishi-
ga qaramay, qarzdorlarga nisbatan reabilitat-
siya taomillariga tugatishning muqobil usuli 
sifatida qarash tendensiyasi mavjud. Koʻp 
hollarda davlatlar qonunchiligidagi oʻzga-
rishlarning modeli sifatida АQSh Bankrotlik 
kodeksining 11-bobi (Title 11) olinadi [20, 
38-b.].

K. Brijning taʼkidlashicha, toʻlovga qobili-
yatsizlik huquqini rivojlantirishning dastlab-
ki bosqichlariga qarzdorlarni “davolash” xos 
boʻlmagan va taomillar faqat kreditor man-
faatlari uchun amalga oshirilgan. Qarzdor 
tomonidan boshlanadigan ixtiyoriy bankrot-
lik ishi konsepsiyasi nisbatan yaqinda paydo 
boʻlgan. Toʻlovga qobiliyatsizlikni tartibga 
solishga doir yondashuvlarning oʻzgarishi 
АQShda boshlandi va u yerda qarzdorlar-
ni qutqarishning yangi “biznes madaniyati” 
shakllandi. Baʼzan ushbu madaniyat ildizlari-
ni АQShning dastlabki tarixiy ildizlari, ayniq-
sa, ushbu mamlakatga hayotini yangidan 
boshlash uchun, kelajakka ishonch bilan va 
mamlakat iqtisodiyotining kelajagiga opti-
mistik nuqtai nazar bilan kelgan muhojirlar-
ga bogʻlashadi. 

XIX asrning ikkinchi yarmida tijorat tash-

kilotlarining bankrotligiga munosabat keskin 
oʻzgardi. Keyin koʻplab Аmerika temir yoʻl 
kompaniyalari bankrotlikka yuz tutayotgan 
edi. АQSh iqtisodiyotini rivojlantirishda temir 
yoʻl sanoatining strategik ahamiyatini hisob-
ga olib, sanoatdagi bunday vaziyatning salbiy 
taʼsirini yumshatish yoʻllarini izlashga toʻgʻri 
keldi. Tegishli qarorlar dastlab sud hoki-
miyati tomonidan shakllantirilib, unda kom-
paniyani qayta tashkil etish, uning aktivlarini 
himoya qilish va kreditorlar bilan kelishuv-
ga erishish imkoniyatiga qaratilgan umumiy 
vositalar ishlab chiqildi. Davlat tadbirkorlik 
xatarlarining taʼsirini hisobga olgan holda, 
iqtisodiy rivojlanishning zarur elementi si-
fatida yangi toʻlovga qobiliyatsizlik huquqini 
ishlab chiqdi va bu moliyaviy muvaffaqiyat-
sizliklar masalalarini hal qilishda liberal yon-
dashuv toʻgʻri deya baholandi [21, 30-41-b.].

Hozirgi vaqtda toʻlovga qobiliyatsizlik 
toʻgʻrisidagi АQSh qonunchiligi qarzdor-
ning himoyasini taʼminlash boʻyicha yetak-
chi huquqiy tizimlardan biri hisoblanadi. 
Qarzdorning boshqaruv organlari vakolatla-
rini saqlashni taʼminlaydigan moliyaviy tikla-
nishni tartibga solishning qonunchilik modeli 
qarzdorning oʻz ishlarini mustaqil ravishda 
boshqarishni davom ettirish va toʻlov qobili-
yati tiklanishiga ishonishni nazarda tutadigan 
yangi doktrina sifatida dunyo yuzini koʻrdi. 
Ushbu doktrina keyinchalik Yevropa mam-
lakatlari iqtisodiyotiga sezilarli taʼsir koʻrsat-
di va bu yerda iqtisodiy jarayonlarni mustah-
kamlash hamda faollashtirishga xizmat qildi.

Reabilitatsiya – rivojlanish vektori
Toʻlovga qobiliyatsizlik toʻgʻrisidagi Oʻz-

bekiston qonunchiligini ishlab chiqish oʻz 
traektoriyasiga ega boʻlgan. Аksariyat Yev-
ropa mamlakatlarida korxonalarning toʻlov-
ga qobiliyatsizligini bartaraf etish choralari 
shaxsiy (personal) bankrotlik tizimi, yaʼni 
jismoniy shaxslarga qoʻllanilgan metodlar va 
normalarga asoslangan holda ishlab chiqil-
gan. Sinovdan oʻtgan taomillar, ularning aso-
siy chora-tadbirlari asta-sekinlik bilan kor-
xonalarga singdirilgan. Shubhasiz, bu jara-

yon bir nechta bosqichlarda amalga oshiril-
gan, koʻp vaqtni talab qilgan. Oʻzbekiston esa 
mulkiy munosabatlar cheklangan tuzumdan 
xalos boʻlgach, boshqa ittifoqdosh respub-
likalar kabi xorijiy huquqiy tizimlardagi kor-
xonalar toʻlovga qobiliyatsizligini hal qilishga 
doir mexanizmlarni qisqa muddatlarda oʻz-
lashtirishiga toʻgʻri kelgan. Аyniqsa, Rossiya-
da qabul qilingan qonunlar Oʻzbekistonning 
bankrotlik toʻgʻrisidagi qonunlari ishlab chi-
qilishida asosiy manba boʻlib xizmat qilgan. 

Oʻzbekiston qonunchiligida, shu jum-
ladan, Oʻzbekiston Respublikasining “Bank-
rotlik toʻgʻrisida”gi Qonunida koʻplab 
oʻzgarishlar roʻy bergan boʻlsa-da, ush-
bu oʻzgarishlar qaysidir umumiy gʻoyaga 
boʻysunadi, qoʻshimchalar maʼlum bir vek-
torni koʻrsatadi, deyish qiyin. Tuzatishlar 
huquqni muhofaza qilish amaliyotida yuza-
ga keladigan ayrim muammolarni hal qilish 
yoki kreditorlarning muayyan guruhlarini hi-
moya qilishni kuchaytirishga qaratilgan edi, 
xolos. Bankrotlik toʻgʻrisidagi qonunga kiri-
tilgan oʻzgartirishlar unga tobora prokredi-
torlik xarakterini berdi.

Reabilitatsiya taomillarining joriy qilin-
mayotgani va samarali foydalanilmayot-
ganining asosiy sabablari quyidagilar:

- inqirozning dastlabki bosqichlarida 
muammolarni aniqlash va reabilitatsiya ja-
rayonlarini boshlash uchun qarzdorga turt-
ki beradigan samarali ragʻbatlantirish me-
xanizmlari yetarli emas;

- bankrotlik arafasida yoki bankrotlik ishi-
da amalga oshirilgan huquqqa zid harakatlar 
uchun javobgarlik choralari samara berma-
yapti, xususan, qarzdorning aktivlari qayta-
rib boʻlmaydigan qilib begonalashtirilmoqda 
yoki uchinchi shaxslar orqali oʻzlashtirilmoq-
da. Toʻlovga qobiliyatsizlik vujudga kelishida 
va korxona bankrot boʻlishida aybi boʻlgan 
shaxslarni javobgarlikka tortish, bitimlar-
ning haqiqiy emasligi bilan bogʻliq norma-
lar huquqqa zid harakatlarning oldini olish 
va taʼsir chorasini lozim darajada qoʻllashga 
xizmat qilmayapti;

- sud boshqaruvchilarining huquqiy ma-
qomi, ularning himoyasi va imtiyozlari, shu-
ningdek, yoʻl qoʻyilgan suiisteʼmolliklari 
uchun javobgarligi qonun bilan toʻliq tartib-
ga solinmaganligi sud boshqaruvchilarining 
oʻz faoliyatini kerakli darajada bajarishga 
toʻsqinlik qilmoqda;

- reabilitatsiya normalarining maz-
mun-mohiyati, ularning afzalligi, maqbulli-
gi va samaradorligi borasida tushuncha va 
tasavvurlar toʻliq shakllanmaganligi sabab-
li kreditorlarning reabilitatsiya taomillarini 
qoʻllashga boʻlgan salbiy munosabati saqlanib 
turibdi.

Toʻlovga qobiliyatsizlik toʻgʻrisidagi 
qonun hujjatlariga kiritilayotgan oʻzgarti-
rish va qoʻshimchalarning muayyan prinsip-
ga asoslanmaganligi, ayrim munosabatlar-
ning keragidan ortiq tartibga solinganligi va 
bu mohiyatdan uzoqlashishga olib kelganligi, 
normalarning boshqa huquq sohalari norma-
lari bilan nomuvofiqligi, bularning barchasi 
uzoq vaqtdan beri hal qilinmasdan kelmoq-
da. Ushbu holatlar toʻlovga qobiliyatsizlik 
qonunchiligidagi parchalangan va nomuvofiq 
oʻzgarishlarga barham berish, puxta oʻylan-
gan konseptual islohotni tayyorlash vaqti kel-
ganini anglatadi.

Bankrotlik toʻgʻrisidagi qonunga koʻplab 
oʻzgartirish va qoʻshimchalar kiritilishiga 
qaramay, amaliyotda bankrotlik toʻgʻrisida-
gi ish, qoida tariqasida, kreditor tomonidan 
barcha qarzlarni undirish choralari qolma-
gandan soʻng boshlanmoqda. Qarzdorning 
mol-mulki ijro jarayonida sotib boʻlingan, 
bankrotlik ishi doirasida uning toʻlov qobili-
yatini tiklash, reabilitatsiya taomillarini amal-
ga oshirish uchun zarur boʻlgan resurslar 
yetishmay qolyapti. Ijro ishini yuritishda bir 
kreditorning (daʼvogarning) talablari qanoat-
lantiriladi, oqibatda mol-mulk boshqa kredi-
torlarga yetarli boʻlmaydi. 

Oʻzbekistonda qarzdorlar bankrotlik 
toʻgʻrisidagi ishlarni boshlashdan manfaatdor 
emaslar, ular soliq organlari va sud ijrochilari 
tomonidan qarzlarni undirish choralari amal-

ga oshirilganiga qaramay, oʻz biznes faoliyati-
ni uzoq vaqt davom ettirish imkoniyatiga ega 
boʻladi. Qarzdor boshqaruv organlari korxo-
na ustidan nazoratni yoʻqotishdan xavfsiray-
di va koʻp hollarda kreditorlarning mantiqsiz 
pozitsiyasini yengib oʻtishning samarali me-
xanizmlari yetishmasligi tufayli moliyaviy re-
abilitatsiya qilishga qaratilgan qarorlar qabul 
qilishni istamaydi.

Vaqtinchalik qiyinchiliklarni boshdan 
kechirayotgan qarzdorga reabilitatsiya tao-
millarini qoʻllash imkoniyatiga salbiy taʼsir 
koʻrsatadigan yana bir omil, ehtimol, davriy 
toʻlovlarni amalga oshirishdagi kechikishlar, 
qarzdorning moliyaviy holatidagi oʻzgarishlar 
yoki bankrotlik toʻgʻrisidagi ishda unga qar-
shi tugatish taomillarini qoʻllanilishini taʼkid-
lash oʻrinlidir.

Koʻp hollarda bankrotlik ishi doirasi-
dan tashqarida kreditorlarni birlashtirish va 
toʻplash, muammoni hal qilish va sudgacha 
sanatsiyani joriy etish orqali qarzdor faoli-
yatini tiklash imkonsiz, deb taxmin qilinadi. 
Odatda, kreditorlar soddalashtirilgan model-
ga muvofiq harakat qiladi va qarzdorga asos-
siz imtiyozlar berilishi haqidagi shubhalar-
dan xoli boʻlish uchun bankrotlik toʻgʻrisidagi 
ishni qoʻzgʻatishni maʼqul koʻradi va uni joriy 
etish osonroq.

Yuqoridagi holatlar qarzdorning oʻzi 
bankrotlik ishini qoʻzgʻatmayotganligi yoki 
sudgacha qarzdorlikni bartaraf qilishning 
muqobil yoʻllari mavjud emasligi sababli pay-
do boʻlmoqda. Аgar qarzdorning oʻzi bankrot-
lik ishini qoʻzgʻatishdan manfaatdor boʻlsa, 
tashabbus koʻrsatganlik uchun unga qonun 
bilan muayyan imtiyoz taqdim etilgan boʻlsa, 
barcha kreditorlarning talablarini qanoatlan-
tirish imkoniyati paydo boʻladi. 

Kreditorlar uchun bankrotlik ishida qarz-
dorga nisbatan qoʻllaniladigan reabilitatsiya 
taomillari – sanatsiya yoki tashqi boshqaruv-
ni joriy etish toʻgʻrisida qaror qabul qilishga 
toʻsqinlik qiladigan normalar mavjud emas, 
ammo bu juda kamdan-kam hollarda sodir 
boʻladi. Buning sabablari turlicha boʻlishi 

mumkin, masalan, koʻp hollarda qarzdorlar 
maʼlum iqtisodiy foyda keltiradigan biznes 
birligiga ega boʻlmaydi yoki biznes boʻlsa ham, 
kreditorlar uchun qiziqish uygʻotmaydi. Kre-
ditorlar qarzdorda faqat mol-mulk yigʻindisini 
koʻrishadi, uning hisobidan talablarini iloji bo-
richa tezroq qanoatlantirishga harakat qiladi. 
Ushbu harakat, birinchi navbatda, bankrotlik 
ishida majburiy toʻlovlarni undirish uchun 
qatnashadigan organga (soliq organlari) te-
gishlidir. Chunki qarzdorning asosiy massa-
si majburiy toʻlovlarga toʻgʻri keladi va ular, 
odatda, asosiy kreditor boʻlib qatnashadi. 
Аgar qarzdor ishlab turgan biznesga ega boʻl-
sa, toʻlov qobiliyatini tiklashda soliq organ-
lari tashabbus koʻrsatadigan boʻlsa, shubha-
siz, korxona toʻlovga qobiliyatsizlik holatidan 
chiqib ketadi. 

Shuni alohida taʼkidlash kerakki, АQSh, 
Yevropa va boshqa rivojlangan davlatlar 
qonunchiligidan farqli oʻlaroq, Oʻzbekiston-
da umumiy tartibda koʻriladigan bankrotlik 
ishlari kuzatuv taomilidan boshlanadi. Ku-
zatuv bankrotlik ishida qarzdorga nisbatan 
qoʻllaniladigan sanatsiya va tugatish tao-
millarini joriy etishdan oldingi jarayon hi-
soblanadi, yaʼni yana bir bosqich mavjud. 
Bir tomondan, kuzatuv faqat bankrotlik ishi-
ning borishini kechiktiradi, uning noqulay-
ligini oshiradi. Bunday taomilning mavjudligi 
aniq foyda keltirmasdan, qarzning koʻpayishi 
va bankrotlik ishida qoʻshimcha xarajatlar-
ga olib keladi. Boshqa tomondan, kuzatuvni 
joriy etishning oʻzi qarzdor uchun ijobiy taʼ-
sir koʻrsatadi, chunki ushbu davrda kreditor-
ning talabiga binoan, qarzdordan mablagʻlar-
ni undirish bilan bogʻliq daʼvo ishlarini yu-
ritish yakunlanadi, ijro ishi toʻxtatiladi, shu 
jumladan, qarzdorning mol-mulkiga nisbatan 
xatlov va ijro ishi paytida undiriladigan qarz-
dorning mol-mulkiga nisbatan boshqa chek-
lovlar, ayrim istisnolardan tashqari bekor 
boʻladi.

Kuzatuv davomida qarzdorning moliyaviy 
ahvoli kreditorlarning birinchi yigʻilishiga-
cha tahlil qilinadi. Kreditorlar sanatsiya yoki 

tugatish tartibini joriy etish toʻgʻrisida qaror 
qabul qilishlari uchun qarzdorning moliyaviy 
ahvoli toʻgʻrisida hisobot talab qiladi. Sanat-
siya yoki tugatish tartibini joriy etish toʻgʻrisi-
dagi qaror kuzatuv yakunida va qarzdorning 
moliyaviy holati tahlili natijalariga qarab qa-
bul qilinadi. 

Dunyo tendensiyalarini hisobga olgan hol-
da, milliy qonunchilikni takomillashtirish

Qarzdorlar bankrotlik ishini boshlashdan 
manfaatdor emaslar va qarzdorlar reabilitat-
siya taomillariga qarshi boʻlgan kreditorlar-
ning pozitsiyasiga taʼsir qila olmaydi.

Reabilitatsiya taomillari qoʻllaniladigan 
bankrotlik ishlari soni kam, aksariyat hol-
larda korxona davlat reestridan chiqib keta-
di - bunday vaziyatni normal deb boʻlmaydi. 
Shu bois qarzdorni reabilitatsiya qilishga doir 
ilgʻor xorijiy huquqiy mexanizmlardan foy-
dalanish va Bankrotlik toʻgʻrisidagi qonunda 
keltirilgan reabilitatsiya normalarini tubdan 
qayta koʻrib chiqish hamda maqbul huquqiy 
asoslarni ishlab chiqish maqsadga muvofiq.

Reabilitatsiya normalaridan samarali foy-
dalanishga qaratilgan bunday oʻzgarishlar-
ni amalga oshirish uchun kuzatuv taomilini 
qonunchilikdan chiqarish yoki oxirgi chora 
sifatida obyektiv zarurat mavjud boʻlganda 
qoʻllash, kreditorlar yigʻilishida qarorlar qa-
bul qilish tizimlarini takomillashtirish lozim.

Qarzdorlar va kreditorlar nafaqat qarz-
dorni bankrot deb eʼlon qilish toʻgʻrisidagi 
ariza, balki reabilitatsiya qilish toʻgʻrisida-
gi arizani ham taqdim etishlari kerak. Uning 
natijalariga koʻra, qarzdorga nisbatan kuza-
tuv taomilini qoʻllash yoki qoʻllamaslik mas-
alasi hal qilinadi.

Sud sanatsiyasi qoʻllanilganda, qarzdor 
maʼlum vaqt ichida sud sanatsiyasi rejasini 
taklif qilish boʻyicha ustuvor huquq va maj-
buriyatlarga ega boʻlishi kerak. Ishda qat-
nashuvchi kreditorlar yoki vakolatli organlar, 
sud boshqaruvchi va muassislar belgilangan 
muddatda sud sanatsiyasi rejasini taklif qi-
lish huquqiga ega boʻlishlari yoki qarzdor to-
monidan ilgari surilgan rejani koʻrib, keyin 

qaror qabul qilishlari lozim.
Sud sanatsiyasi rejasi kreditorlar talabla-

rini qondirish uchun toʻlov qobiliyatini 
tiklash, ish joylari va qarzdorning biznesini 
saqlab qolish uchun ishlab chiqiladi. Toʻlov 
qobiliyatini tiklash deganda, sanatsiya re-
jasiga muvofiq qoplanmagan qarzni sanat-
siya davrida toʻliq toʻlab berilishi tushuni-
ladi. Ushbu rejaga muvofiq, kreditorlarning 
talablari toifalarga boʻlinadi. Kreditorlarning 
talablarini toifalarga boʻlish va har bir toi-
faga mansub boʻlgan talablarni qanoatlan-
tirish uchun shart-sharoitlarni taʼminlash – 
kreditorlarning bitta navbatdagi talablarini 
mutanosib va teng qondirish prinsipini rad 
etadi. Talablarni toifalar boʻyicha guruhlash 
sud sanatsiyasi rejasini tasdiqlash tartibi-
ning moslashuvchanligini oshirishga qaratil-
gan boʻlib, talablari tegishli toifaga kiritilgan 
kreditorlarga maqbul sharoitlar taqdim eti-
ladi. Boshqa tomondan, kreditorlarning ta-
lablarini toifalarga boʻlish kreditorlarning 
kooperativligini oshirish, ularning raqobati-
ni taʼminlash va kreditorlarni qarzdor bilan 
murosaga kelishga undashga qaratilgan. Ush-
bu yondashuv АQSh Bankrotlik kodeksining 
qoidalari bilan taʼminlangan boʻlib, bankrot-
lik ishida qoʻllaniladigan reabilitatsiya tao-
millarini tartibga solish boʻyicha dunyodagi 
yetakchi amaliyotlardan biri sifatida tan olin-
gan.

Bankrotlik toʻgʻrisidagi qonun bankrotlik 
toʻgʻrisidagi ishda qarzdor uchun majburi-
yatlarni qisqa muddatlarda bajarishni ta-
lab qiluvchi shartnomalarni chetlab oʻtish va 
uning salbiy oqibatlarini ertaroq hal qilish-
ni taʼminlash, shartnomalar shartlarini bar-
taraf etishga qaratilgan normalarni oʻz ichiga 
 olishi lozim. Koʻpgina hollarda shartnomalar-
ning bunday qoidalari qarzdorga reabilitatsi-
ya taomillarini qoʻllashga toʻsiq boʻladi. АQSh 
Bankrotlik kodeksi ushbu muammoni kre-
ditorlarni toifalarga taqsimlash bilan bogʻliq 
qoidalar bilan hal qiladi.

Аgar sud sanatsiyasi rejasida kreditor-
ning majburiyatlari boʻyicha kreditorning 

huquqlari va majburiyatlari, majburiyatni ba-
jarish muddati sud tomonidan reja tasdiqlan-
gan sanagacha vujudga kelmaganligi koʻrsa-
tilgan boʻlsa, reja kreditorning manfaatlariga 
taʼsir qilmagan deb hisoblanadi va majburi-
yat dastlabki shartlarga muvofiq bajariladi.

Koʻrsatilgan toifaga sud sanatsiyasi reja-
si sud tomonidan tasdiqlaganidan keyin oz 
muddatga kechiktirilgan talablar va talabning 
qolgan qismini tegishli majburiyatning dast-
labki shartlariga binoan qaytarishni nazarda 
tutadigan talablar ham kirishi mumkin.

Kreditorlar tomonidan yakka toʻlov shart-
lari bilan kreditorlar toifalarga boʻlinishni 
nazarda tutadigan sud sanatsiyasi rejasini 
tasdiqlash nafaqat har bir toifa ichida bunday 
rejani maʼqullash (talablar miqdori va kredi-
torlar soniga muvofiq), balki barcha toifalar 
tomonidan bir ovozdan qaror qabul qilishni 
ham oʻz ichiga oladi. Yaʼni kreditorlar talab-
lari toifalarining har biri nafaqat ushbu toi-
faning talablari qanday qondirilishi toʻgʻrisi-
da, balki boshqa har qanday kreditorlarning 
talablari qanday qondirilishi toʻgʻrisida ham 
kelishib olishlari kerak. 

Аgar reja biron-bir kreditorning manfaat-
lariga taʼsir etmasa, ularning ovoz berishda 
ishtirok etishi talab qilinmasa, ular rejani 
maʼqullagan hisoblanadi.

Аgar bir yoki bir nechta talablar toifalari 
qarzdor tomonidan taklif qilingan yoki tas-
diqlangan sud sanatsiyasi rejasini tasdiqlash-
ga qarshi ovoz bersa, reja sud tomonidan 
kreditorlarning roziligisiz maʼlum shartlar-
ga rioya qilgan holda tasdiqlanishi mum-
kin (“cram down” – pastga tushish prinsi-
pi). Bunga faqat rejaga qarshi ovoz bergan 
kreditorlarning har biri bankrotlik ishida 
qarzdorning mol-mulkini sotish natijasida 
olinadiganidan koʻproq narsani olish sharti 
kiritilishi bilan yoʻl qoʻyiladi. 

“Pastga tushish” prinsipini qoʻllash kredi-
torlarning manfaatlarini buzishga emas, 
balki ularning iqtisodiy jihatdan asossiz va 
mantiqsiz pozitsiyasini yengishga qaratil-
gan boʻlib, rejani tasdiqlash nafaqat qarzdor, 

uning xodimlari va jamiyat, balki kreditorning 
oʻzi uchun ham ijobiy taʼsir koʻrsatadi. Reja-
ni tasdiqlashda sud jamiyat manfaatlari, shu 
jumladan, ish joylarini saqlab qolish zarurli-
gini hisobga olishi kerak. Qarzdorga nisbatan 
taomillarni joriy etish shartnoma tuzishda 
taraflar amal qilayotgan shartlarga sezilarli 
oʻzgartirish qilmasligi va qarzdor kontragen-
tining shartnomani bir tomonlama oʻzgarti-
rish yoki bekor qilishga asos boʻlmasligi lozim.

Xulosalar
Sudning roli rahbarlikni amalga oshirish, 

tomonlarning dalillari va bankrotlik toʻgʻrisi-
dagi ishning holatlarini har tomonlama oʻr-
ganishdan iborat boʻlishi zarur. Bankrotlik 
toʻgʻrisidagi ishning oʻziga xos xususiyatlarini 
hisobga olgan holda, sudning iqtisodiy va mo-
liyaviy xarakterdagi dalillarni baholashi hamda 
oʻzining ichki ishonchiga koʻra qaror qabul qili-
shi ishning ajralmas qismi hisoblanadi. 

Toʻlovga qobiliyatsizlik huquqining vazi-
falaridan biri qarzdorning aktivlari hiso-
bidan kreditorlarning talablarini adolatli 
qondirish uchun eng tezkor va eng samarali 
raqobatbardosh tartibni oʻrnatishdan ibo-
rat. Vaqtinchalik qiyinchiliklarni boshdan 
kechirayotgan, ammo zarur huquqiy vosita-
lar bilan taʼminlash orqali toʻlov qobiliyatini 
tiklash imkoniyatiga ega boʻlgan qarzdor-
ning manfaatlarini himoya qilish ham ni-
hoyatda muhimdir. Bu davriy inqiroz jara-
yonlari va iqtisodiy subyektlarni davlat to-
monidan iqtisodiy qoʻllab-quvvatlashning 
cheklangan resurslari sharoitida ayniqsa 
dolzarb boʻlib qoladi. Moliyaviy inqiroz sha-
roitida, bozor ishtirokchilarining katta qismi 
inqiroz omillari bosimi ostida boʻlganda, sa-
marali toʻlovga qobiliyatsizlik qonunchiligi 
xavflarni adolatli taqsimlashga imkon beradi-
gan muhim chora boʻlishi lozim.

Bankrotlik toʻgʻrisidagi qonunga tako-
millashtirishga doir bunday tuzatishlarning 
kutilayotgan natijalari bankrotlik ishida qoʻl-
laniladigan taomillarning samaradorligini 
oshirish va kreditorlarning talablarini qa-
noatlantirish, vaqtinchalik qiyinchiliklarni 

boshdan kechirayotgan qarzdorlarning man-
faatlarini himoya qilishga xizmat qiladi. Bun-
dan tashqari, bozor munosabatlari sharoitida 
muqarrar ravishda yuzaga keladigan inqiroz 
hodisalarini doimiy ravishda bartaraf etish 
orqali iqtisodiy faoliyat barqarorligi va sama-
radorligini oshiradi.

Toʻlovga qobiliyatsizlikni huquqiy tartibga 
solishda butun dunyoda keng qoʻllanilayot-
gan korxonalar reabilitatsiyasini mustahkam-
lashga doir tendensiya ustuvorligini oʻrnatish 
lozim. Uning tanlanishi tadbirkorlik faoliya-
tini qoʻllab-quvvatlash shakli sifatida eʼtirof 
etilishi bilan ahamiyatlidir.

